


Ғалымдардың                           бойкот жариялаушылар және Сүннетті жақтайтын мұсылмандарды бидғаттарда айыптайтындар туралы айтқан сөздері мен пәтуалары 

Салим Абу Умар әл-Ғаззи;                                                                                                                                 қазақ тіліне орыс тілінен аударған: Абу Тәлха Қазақстани 
(Баршаға) аса Мейірімді, (мүміндерге) ерекше Рахымды Аллаһтың атымен!
Біз Оны ғана мадақтайтын және Одан ғана көмек пен кешірім тілейтін Аллаһқа мадақ! Біз Одан өзіміздің жамандықтарымыздан және амалдарымыздың жамандықтарынан пана іздейміз. Кімді Аллаһ тура жолға салса, сол ешқашан адаспайды, ал кімді Ол көмексіз қалдырса, сол ешқашан Ақиқат Жолын таба алмайды!  
Содан соң:
‘Убада ибн Самиттен (Аллаһ оған разы болсын) Аллаһтың Елшісінің (оған Аллаһтың игілігі мен сәлемі болсын) былай деп айтқаны жеткізіледі: «Біздің арамыздағы үлкендерді сыйламайтындардың және кішілерімізге мейірімді болмағандардың, сондай-ақ білім иелеріне лайықтысын бермейтіндердің бізге қатысы жоқ». Бұл хадисті Ахмад және әл-Хаким жеткізген. Қз.: «Сахих әл-жәми' әс-сағир» (№5139)
Ғалымдарға лайықтысын беру  – біздің міндеттеріміздің бірі, ол өзіне біз оларды құрметтеуімізді, бағалауымызды, қорғауымызды және жамандап-қараламауымызды қамтиды. Ибн Асакир бұл туралы: «Аллаһ сені рахымына бөлесін, ғалымдардың еті уланған екендігін біл, ал оларды сөгетіндермен Аллаһ не істейтіні белгілі!...», - деп айтқанындай. 
Осы кезде біз мұсылман үмметінің салиқалы саләфтардың түсінуіне сәйкес Құран мен Сүннетке шақырудың, яғни  игі-берекелі шақырудың тазалығына күйе жағудың үлкен қасіретіне куә болудамыз.  Бұл нәрселермен басты қамы осы шақырудың ғалымдары туралы еріккен бос сөздер тарату болған адамдар айналысуда. Осындай адамдардың ғалымдар жіберген қателіктер мен кемшіліктерді ақтарып жүргендерін, сондай-ақ өрмекшенің өрмегінен де әлсіз дәйектерге сүйеніп, оларды қара ниеттілікте айыптап жүргендерін көруге болады. Олар салиқалы саләфтардан жеткен діни бидғаттардың жақтаушыларын сөгетін және олардан сақтандыратын деректерді (асарларды) қателік жіберген Сүннеттің жақтаушыларына қатысты қолданады. Іс тіпті үлкен ғалымдарға күйе жағуға дейін барды, ал мұның себебі діндар ғалымдардың пікірі осы адамдардың пікірімен бір болмай шыққандығында ғана! Мысалы, Пәтуалар жөніндегі Тұрақты Комитеттің мүшелері туралы олар: «Пәлен шейх шатасыпты», «Ол қазіргі қалыптасқан жағдай туралы білмейді», «Ол дінде босаңсуға жол береді», - деп, т.с.с. сөздерді айтады. Біз Аллаһтан құтқару мен кешірім тілейміз!  
Бұл адамдар бүкіл нәрсені қамтушы Исламның мәні мен рухы болып табылатын Сүннетке шақыруды қатаң түрде белгілі бір адамдардың ғана түсінуіндегі қатаң түрде белгілі бір мәселелермен ғана шектейтін болды, әрі сол мәселелерге қайшы келетіндерді салиқалы саләфтардың жолынан ауытқығандар деп санайтын болды. Сондықтан да жиі жағдайда олар қандай да бір студентті мақтап, одан «көрнекті тұлға» жасап жатқандарын, сосын бір мезетте ол жан-жағынан оған қарай сынның жебелері қадалып жатқан «ақиқаттан тайған топтың (хизб) жетекшісіне» айналып кеткенін көруге болады. Әрі осының барлығы Сүннеттің жеңісі үшін және діни бидғаттардан сақтандыру үшін орын алуда-мыс! 
Бұл қасіреттің теріс салдарының бірі ғалымдар туралы өсек сөздердің таралуы болып табылады. Ал осы өсектерді оларға осындай салмақты нәрселер туралы қалайша әңгіме жүргізу қажет екендігі туралы білімдері жеткіліксіз адамдар таратуда. Нәтижесінде олар әлсіз дәйектердің негізінде пайымдар шығарады да, пәленшенің – хизби, ал түгеннің – кутби, үшіншінің – жәми, ал төртіншінің – мадхали екендігін т.с.с. нәрселерді жалпыға естіртіп жариялайды. Олар осылайша Аллаһқа ғибадат жасап жатқандығын және осындай іс-әрекеттерімен Сүннетті қорғап тұрғандығын айтады. 

Ал осындай адамдар туралы Ибн Асакир нендей тамаша сөздерді айтқан: «Ол өзінің айтқан сөгістері (Аллаһқа) жақындау, ал айтқан балағаттаулары жаза болып табылатындығына сенетіні таң қалдырады. Сонымен бірге ол Ұлы және Құдіретті Аллаһтан өзін ықыласты етуін және оған Өзінің разылығын сыйлауын сұрайды! Ал егер сіз оның айтқан сөздеріне ой шолсаңдар, оның ақылы парықсыз, ал сөздері өтірік екендігі айқын болады! 
Біз қашан балағаттау мен ұрысу арқылы Аллаһқа ғибадат жасадық? Ол қай жерде бізге өздерімізді жала мен жазғыруларға бағыштауымызды бұйырды? Аллаһ бізге лағынеттеуге салынуды рұқсат етті ме? Немесе ол бізді өсек-аяңдармен және біреуге күйе жағумен айналысуға шықырды ма? Немесе Өзінің Кітабында біреудің намысын қорлайтындарды мақтады ма? Немесе, бәлкім, Ол қателіктерді ақтарушыларға және жаман сөз таратушыларға мақтау айтқан шығар!   
Егер сіздер, Аллаһ сіздерді рахымына бөлесін, Ұлы Құран үстінен ойлансаңыздар, оның аяттары мен дана Ескертуін түсініп-ұғынсаңыздар, оларда осының барлығына деген тыйымды әрі осының барлығынан - мейлі олар шағын, не көлемді нәрселерде болсын - аулақ болуға деген бұйрықты таба аласыздар. Бұдан қалса, Ұлылық пен Жомарттық Иесі тіпті Өзінен басқа құлшылық жасалатын пұттарды қорлауға тыйым салып, былай деді: «Олардың Аллаһтан өзге сиынғандарын боқтамаңдар. Олар білмей шектен шығып Аллаһқа тіл тигізеді» («Әнғам» сүресі, 108-аят). Сондықтан да Аллаһтың құлдарын боқтап-қаралаумен айналысатындар ұмытшақтығы және білместігі себепті Аллаһқа мойынсұнбады. Өйткені егер Аллаһ тастар мен ағаштарды боқтауға тыйым салған болса, онда ненің негізінде сендерге ең жақсы ғалымдарды қорлауға рұқсат етіледі?!
». Қз.: «Табййин кәзиб әл-муфтари фима насаба ли-ль-имам әл-Хасан әл-Ашари» (377-380-беттер).

Имам әз-Захаби (Аллаһ оны рахым етсін)  былай деген: «Хадис жеткізушілер туралы айтқанда наз бен ұнатушылықтан аулақ болып, толық бейтараптық (әділдік) сақтау қажет. Сондай-ақ хадистер туралы, олардың жасырын кемшіліктері мен жеткізушілері туралы терең білімге ие болу қажет». Қз.:  «Әл-Мауқиза» (28-бет).
 
Дәл сондықтан да мен осы мақаланы жазып,  онда ислам ғалымдарының мұсылмандарды діни бидғаттарда айыптауға әдеттеніп кеткендерге, осы мәселеде асығыстық жасап, осы манхажды Сүннетті жақтаушыларға теліп, соған ілесетіндерге қатысты пікірлерін келтіргім келді. Нәтижеде осы нәрсе ислам шақыруындағы бөлінуге алып келді әрі барлық қалалар мен елді-мекендерде оның тазалығына нұқсан келтірді.  Істің жай-күйі тіпті осы шақырудың шейхтары мен олардың шәкірттері арасында алдын көз көрмеген бүліктің туындауына дейін жетті, Аллаһ Тағаладан өзге ешкімде күш те, қуат та жоқ! 
Ал мұндай істерде аса ірі діндар ғалымдардың пікіріне қайту Шариғат тұрғысынан міндетті болып табылады, өйткені Аллаһ Тағала былай деді: «Егер білмесеңдер Ескерту (Зикр) иелерінен сұраңдар» («Әнбия» сүресі, 7-аят). Әсіресе бұл мұсылмандардың жүректерінде олар туралы келіспеушіліктер жоқ ислам ғалымдарына қатысты, мысалы, Ибн Базға, Ибн Усайминге және әл-Әлбаниге (Аллаһ оларға рахым етсін)! 

Мен жастарымызға, олар қай жерлерде өмір сүрсе де, ұлы ислам ғалымдарының төңірегіне бірігуге, жүректерімізді олардың сөздерімен нұрландыруға, әсіресе, студенттер арасында туындап жатқан қиын мәселелерде, әрі оларға қатысты болмаған істермен айналыспауға насихатты түрде кеңес беремін.  Өзімізді Аллаһ Тағаладан кейін ең сенімді қамал болып табылатын сенімді және пайдалы білімдер алуға бағыштауымыз керек, сондай-ақ кез келген күмәндар мен құмарлықтардан өзімізді шеттетуіміз қажет. Біз Аллаһ Тағаладан қауіпсіздік пен есендік беруін тілейміз! Және сөзіміздің соңында Әлемдердің Раббысы – Аллаһқа мадақ айтайық!   
Салиқалы саләфтардың ғалымдардың қателіктеріне деген қатынасы 
«Құтылған топ» (әл-фирқа ән-наджийа) терминін дұрыс түсінуге қатысты ереже 
Шейхуль-ислам Ибн Таймийя (Аллаһ оны рахым етсін) Сүннетті жақтаушылар құтылған топ болып табылатындығын айтқан. Ол сондай-ақ бұл анықтаманың «Егер құтылған топтың сенімі осы болғанда, онда оған ашарилерден, матурудилерден т.с.с. пәлсапашылардан болған осылай деп айтпайтын адамдар кірмес еді» деп тұжырымдайтын қарсыластарына жауап та берді.
Осы адамдардың келіспеушіліктеріне жауап беріп, Ибн Таймийя былай деп жазады: «Кейін мен оларға былай дедім: “Осы сенімдердің қайсыбіреуіңе болса да қайшы келетіннің әрбірі осы себепті құрыған адамға айналуы міндетті емес. Өйткені айтысушы (ғалым) қателескен мужтахид болып табылады ғой, әрі Аллаһ оны қателігі үшін кешіреді, өйткені оған осы мәселе бойынша ол дәйек ретінде қолдана алатын білім жетпеді. Бұдан тыс, оның жаман істерін өшіріп тастайтын игі істері де бар ғой. Ал егер Аллаһтың жазасы жөніндегі қорқыту сөздері  игі істері бар, (Аллаһтың) кешіріміне ие т.с.с. бұрыс түсіндірме (тауиль) жасайтын және құдайшыл адамға қатысты қолданылмайтын болса, онда олар сенімге ие болып, сол сенімнен құтылу тапқан (адамға) қатысты тіпті қолданылмайды. Ал кім осыған карама-қарсы нәрсеге сенген болса, не құтылады, не жоқ, өйткені «Кім үндемей қалса – сол құтылды!» деп айтылады ғой». Қз.: «Мажму әл-Фатауа» (3/179).

 Ибн Таймийя сондай-ақ былай деді: «Егер көптеген пәтуалар шығаратын ғалымға бірқатар мәселелер бойынша Аллаһтың Елшісінің (оған Аллаһтың игілігі мен сәлемі болсын) сенімді Сүннетіне қайшы келетін әрі салиқалы халифалар ұстанатын нәрселерге қайшы келетін пәтуалар шығару жазған болса, мұндай адамға жалпы қандай болсын пәтуалар шығаруға тыйым салуға болмайды.   Жоқ, керісінше, оған оның Сүннетке қайшы келетін қателіктерін түсіндіру қажет. Сахабалар мен табиғиндердің кезінен бастап әрбір заманда осындай жағдайға түскен мұсылман ғалымдары болатын. Мысалы,  Ибн ‘Аббас (ол екеуіне Аллаһ разы болсын) сахих Сүннетке қайшы келетін кейбір нәрселер туралы айтатын
. Сахабалар оған келіспеушілігін білдіретін, алайда оған мүлде пәтуа шығаруға тыйым салмайтын. Жоқ, олар оған оның сөздері қайшы келетін Аллаһтың Елшісінің (оған Аллаһтың игілігі мен сәлемі болсын) Сүннетін  түсіндіретін». Қз.: «Мажму әл-Фатауа» (3-том).
Шейхуль-ислам Ибн Таймийя сондай-ақ былай деп жазады: «Алайда жахмилердің көзқарастары таралған кезде, бір топ (Адамның) бейнесі туралы хадисте өздік есімдікті Аллаһ Тағалаға қатысты етпейтін болды. Істің жай-күйі көптеген нәрселерде өздерінің білімдерімен және Сүннетті жақтаушылығымен танылған Абу Саур, Ибн Хузайма, Абу Шейх әл-Исфахани сынды т.б ғалымдардың тұтас тобынан да бұл туралы жеткізілетіндігіне дейін жетті. Сондықтан да ислам дінінің имамдары мен Сүннеттің басқа ғалымдары оларға теріске шығару жасады». ‘Абдуллаһ әл-Гунайман «Шарх Китаб әт-Таухид мин әл-Бухари» (2/69).

Сол туралы Ибн әл-Қаййим әл-Жаузия да (Аллаһ оны рахым етсін) өзінің шейхы  Абу Исмаил әл-Харауидің «Үміттің дәрежесі қалаушылардың дәрежесінен әлсіз» деген сөздерін келтіргеннен соң айтқан болатын. Ибн әл-Каййим бұл сөздерге сөгіс білдіріп: «Ақиқатында, шейхуль-ислам бізге қымбат, алайда ақиқат біз үшін қымбаттау», — деген болатын, содан соң ол: «Бұл естен кету (транс) күйлері (шатахат) екі топты азғырып алдады. Олардың біріншісінің назарынан адамдардың жақсы жақтары, олардың күнделікті тіршіліктегі жұмсақтығы және шыншылдығы көрінбей тыс қалды. Сондықтан да олар осы адамдарды өздерінің осындай естен кету (транс) күйіне түскендіктері себепті мүлдем ұмытты, оларға өте қатты сөгіс білдірді және олар туралы өте жаман ойға барды. Ал бұл өшпенділік пен шекке шығушылықтың нағыз өзі. Өйткені егер бір нәрсені дұрыс істемегеннің немесе қателік жасағанның әрбірін  жаппай түрде тастап-қалдыратын және оның жақсы істерін ұмытатын болғанда, онда ғылымдар, кәсіптер, билік жарамсыздыққа келер еді, сондай-ақ олардың сипаттары да жойылып кетер еді. 
Екінші топқа келер болсақ, адамдардың жақсы істерін, жүректерінің тазалығын, сүйіспеншілігінің шынайылығын және күнделікті істердегі шыншылдығын көрген кезде, олардың назарынан олардың (есі кеткен) транс күйлеріндегі жарамсыз қылықтары мен кемшіліктері көрінбей тыс қалды.  Сондықтан да олар оған артық жақсы істерді теліді және өзінің (өзін-өзі жетілдіруге алып барар) жолында оның қолдауын пайдаланып, оған қатысты қабылдау және қорғау үкімін қолданды. Мұндай адамдар да шекараларды бұзып шаққандар және шектен шығушылыққа түскендер болып табылады. 
Үшінші топты әр адамға лайықтысын беретін және оған ол соған тұрарлықтай қарым-қатынас жасайтын әділ және алалықсыз адамдар құрайды. Олар сау адам туралы науқас адам туралы пайымдағандай пайымдамайды, әрі тура сол сияқты науқас туралы да сау адам сияқты тұжырым жасамайды.  Жоқ, олар қабыл болатын нәрсені қабыл етеді де, тәрк етілетін нәрсені тәрк етеді». Ибн әл-Қаййим «Мадариж әс-саликин» (40-41 беттер).
Ибн әл-Каййим сондай-ақ былай деді: «Кім Шариғат туралы және істердің шынайы жағдайы туралы білімге ие болса, сол Исламдағы ізгілікке және жақсы амалдарға ие болған лайықты адам ең жақсы мұсылмандардың қатарынан бола тұра, қандай да бір кемістік жіберіп алуы және қателесуі мүмкін екенін нақты біледі. Алайда осы орайда ол ақталады және тіпті, бұған қоса, өзінің ижтихад жасауы себепті марапатталады да. Сондықтан да оған осы қателігінде ілесуге болмайды, бірақ сонымен бірге оның жоғары мәртебесін, жетекшілігін және мұсылмандардың жүректеріндегі беделін түсіруге болмайды». Қз.: «Иъләм әл-мууақиин ән рабби-ль-аләмин» (3/283).
Бұдан тыс, Ибн әл-Каййим Абу Исмаил әл-Харауимен (Аллаһ оны рахым етсін) тәубенің кейбір мәселелері туралы пікір-талас жүргізгеннен кейін былай деген:  «Шейхуль-исламның
 бұл қатесіне бола оның жақсы істері туралы ұмытуға және ол туралы жаман ойлауға болмайды. Өйткені оның білімге, (мұсылмандардың) жетекшілігіне, хабардар болуға және (өзін-өзі жетілдіру) жолымен жүруге қатысты алар орыны баршаға өте жақсы белгілі. Күнәсіз Пайғамбардан (оған Аллаһтың игілігі мен сәлемі болсын) өзге кез келгеннің пікірін алуға және тәрк етуге болады. Ал кемелдікке өз қателіктерінің есебін жүргізетін (адам) ғана жетеді». Ибн әл-Қаййим «Мадариж әс-саликин» (1/198). 
Кемел адам - бұл қателіктерін санауға болатын адам

Саид әл-Мусаййиб (Аллаһ Тағала оны рахым етсін) былай деген: «Кемшіліктері жоқ болған ғалым да, салиқалы әрі қадірлі адам да жоқ. Алайда адамдардың арасында олардың қателіктері туралы айту қажет емес адамдар бар. Егер адамда жақсы жақтары кемшіліктеріне қарағанда көбірек болса, оның жақсы жақтары оның кемшіліктерін жояды». Ибн ‘Абдуль-Барр «Әт-Тамхид» (11/170). 
Имам әз-Захаби (Аллаһ Тағала оны рахым етсін) былай деген: «Егер ірі білгірдің және дін имамының дұрыс нәрселері көбірек болса, оның өзі ақиқатқа және білімін кеңейтуге деген ұмтылысымен танымал болса, ақыл-парасаттылығы айқын көрінсе, ол салиқалылығымен, тақуалығымен және (Сүннетке) ілесушілігімен ерекшеленсе, онда Аллаһ оның күнәларын кешіреді. Біз мұндай ғалымды адасушылықта айыптамаймыз, одан бас тартпаймыз әрі оның жақсы жақтарын ұмытпаймыз. Иә, біз оның бидғаты мен қателігіне ермейміз, әрі ол олар үшін тәубе етеді деп үміттенеміз» «Сияр аъләм ән-нубалә» (5/271). 
Имам әз-Захаби (Аллаһ оны рахым етсін)  сондай-ақ былай деді: «Кемелдік – жиі кездесетін нәрсе. Ақиқатында, ғалымды оның жақсы жақтарынан құралған жетістіктері үшін мақтайды, әрі жақсылықтар оның істеген ұнамсыз нәрсесі себепті көміліп тасталмайды, өйткені ол одан бас тартқан болуы да мүмкін ғой. Ол ақиқатты іздеуде үлкен күш сарп еткендігі үшін кешірілді. Әрі Аллаһтың көмегінсіз күш жоқ!» Қз.: «Сияр аъләм ән-нубалә» (16/285).
Ал әл-Хаким оны өз заманының имамы деп атаған, Яхья әт-Таймиден, Исхақ ибн Рахавайхтан, Ибн Шәйбадан тағы да басқалардан хадистер тыңдаған имам, хафиз Мухаммад ибн Наср әл-Маруази туралы айтар болсақ, ол «Құранды ауызбен айту жаратылған болып табылады ма?» деген мәседеле және иманның анықтамасы мәселесінде өрескел қателесетін.   
Әз-Захаби (Аллаһ оны рахым етсін)  былай деген: «“Егер қандай да бір имам жеке мәселелерде ижтихад жасап, шешім шығарғанында кешірілуге тиісті қателіктермен қателескен әрбір жағдайда біз оған қарсы шығып, бидғатта айыптап және онымен қатынасты үзетін болғанымызда, онда бізден Ибн Наср да, Ибн Мандах та, олардан жоғары болғандар да құтыла алмас еді. Аллаһ жаратылыстарын ақиқатқа алып келеді, Ол – рахымдылардың ең Рахымдысы, әрі біз Аллаһқа құмарлықтар мен өрескел қателерден пана іздеп сиынамыз». Қз.: «Сияр аъләм ән-нубалә» (14/40). 

Имам әз-Захаби имам ән-Насаи туралы не деп айтқанына қараңыз: «Үш ғасырдың бастапқы кезеңінде ән-Насаидей жадқа (еске) ие ешкім жоқ еді. Ол хадистерге, олардың жасырын кемшіліктеріне және баяндаушыларына қатысты Муслимнен де, Абу Даудтен де және Абу Исадан да (әт-Тирмизи)  көбірек біледі. Осы салада ол әл-Бухари мен Абу Зур’аға көршілес тұрады. Алайда оның бойында, Аллаһ оны кешірсін, имам Алидің, мысалы, Муауиямен және Амрмен (ибн әл-Ас) пікірталастары мәселесінде аздап шиғалығы және ауытқулары бар.  Сондай-ақ имам әт-Тахауи өзінің «әл-Ақида әт-Тахауия» еңбегінде бірқатар өрескел қателер жіберген, мысалы, нақты айтқанда: «Ол (Аллаһ) шекаралар мен шектерге, мүшелер мен бөліктерге ие болудан Жоғары...», - деп, т.с.с. нәрселерді айтқан (Аллаһтың сипаттарын осындай теріске шығарулар арқылы бекіту салиқалы саләфтардың әдісіне сәйкес келмейді және олардың жолымен ұйқаспайды. Бұдан қалса олар Аллаһқа қатысты мұндай
 пайымдарды сөгетін). Сондай-ақ әт-Тахауи иржа мәселесінде де өрескел қателескен. Алайда, осындай қателіктерге қарамастан, оның ақида бойынша жазған кітабын осы тақырып бойынша жазылған ең үздік кітаптардың қатарында деп есептеуге, ол туралы мақтап айтуға және оны білім орындарында оқуға оқып-үйренуге кедергі болған жоқ».   Қз.: «Сияр аъләм ән-нубалә» (14/133). 
Имам Ибн ‘Абдуль-Баррды еске алыңыздар. Ол: «Бұл хадисте пайғамбарлар мен ізгі адамдардың орындары арқылы, олардың болған және өмір сүрген орындары арқылы береке тілеуге нұсқау бар, әрі Абдуллаһ ибн Умар осы хадисті баяндаған кезде дәл осыны меңзеген еді, алайда Аллаһ бұл туралы жақсырақ біледі», - деп айтып, игілік тілеу (табаррук) мәселесінде өте үлкен қателік жіберді. «әт-Тамхид» (13/67).

Тура осы санаттағы сөздерге Ибн ‘Абдуль-Баррдың (Аллаһ оны рахым етсін) мына айтқан сөздері де жатады: «Оның (яғни Пайғамбардың) (оған Аллаһтың игілігі мен сәлемі болсын): «Аллаһ жымияды», - деген сөздеріне келер болсақ
, олар Аллаһ өз құлына рахым етеді және оны рахымымен, қуанышпен, аяушылықпен және жан ашушылықпен қабыл етеді дегенді білдіреді. Бұл сөздің астарында метафора түсініледі». Қз.: «Сияр аъләм ән-нубалә» (18/245). 
«Ақида әт-Тахауияның» түсіндірмесінің авторы, Аллаһ Тағала оны рахым етсін, былай деген: «Біз осындай қателіктерге ғалымдардың көптеген топтары, солардың қатарында білім мен дін имамдары да түскеніне сенімдіміз. Оларда жәхмилердің, муржилердің, қадарилердің, шиғалардың немесе хауариждердің айтқандарына ұқсас кейбір сөздері бар. Алайда діннің имамдары осы барлық бидғаттарды тұтас ұстанбаған. Жоқ, сөз тармақтардағы тармақтар туралы ғана болуда. Сондықтан да осы бидғаттардың жақтаушылары осындай көзқарастарды атақты саләфтардың топтарына өтіріктен жапсырып (теліп) қойды». «Шарх әт-Тахауия» (439).

Осы себептен де Сүннетті жақтаушылардың көрнекті имамы - имам Ахмад адамдарды Сүннеттен шығаруға қауіптенетін, тек егер адам бидғаттың жақтаушыларымен діннің негіздері бойынша келіспейтін болса. 
Әл-Халләлдың
 «Китаб әс-Суннасында» (513) мына дерек келтіріледі. Абу Жа’фар былай деп жеткізген: «Мен: «Уа, Абу ‘Абдуллаһ! Абу Бакр мен Умарға тіл тигізетіндерді сен Сүннетті жақтаушылардан деп есептейсің бе?», - деп сұрадым. Ол: «Маған мұндай сұрақ қоюдың қажеті жоқ! Сонда біз Куфа тұрғындарымен не істемекпіз?», - деп жауап берді. Одан маған Абу Сарийй ‘Абдус ибн ‘Абдуль-Уахид жеткізген Абу Жа’фар: «Адамдарды Сүннеттен шығару – өте салмақты іс», - деді». 
Қазіргі заман ғалымдарының мұсылмандарды бойкот жасауды және бидғаттарда айыптауды өздерінің діні мен жолы етіп алған адамдар туралы айтқан сөздері 
Құрметті шейх ‘Абдуль-Азиз ибн Баз, Аллаһ Тағала оны рахым етсін, былай деген: «Біздің кезімізде өзін шариғи білімдерге ие болуға және игілікке шақыруға телитін көптеген адамдар танымал уағыз айтушылардан болған өздерінің бауырларының ар-намысы туралы жаман сөздер айтатын құбылыс кең етек алды. Өздерінің әңгімелерінде олар ислам білімдеріне ұмтылатын және қазіргі заман уағыздаушыларының ар-намысына тиіседі. Олар осыны құпия түрде өздерінің жиналыстарында жасайды, және тіпті, мүмкін, өздерінің әңгімелесулерін таспаларға (кассеталарға) жазып, оларды халыққа таратады.  Ал кейде олар осыны мешіттердегі көптің алдында айтылатын лекцияларда жасайды. Бұл жол көп жағдайда Аллаһ және Оның Елшісі (оған Аллаһтың игілігі мен сәлемі болсын) бұйырған нәрселерге қайшы келеді. Мыналар - сондай қарама-қайшылықтардың кейбіреулері ғана: 

Біріншіден, мұсылмандардың құқықтары тапталады, әсіресе шариғи білім ізденетін және уағыздаушылар қатарына жататын мұсылмандардың. Ал олар адамдардың (діни) сауатын ашуда, оларды насихаттауда, олардың сенімдері мен манхажын түзетуде өте үлкен күш жұмсауда ғой.  Олар сондай-ақ сабақтар, лекциялар  құрастыруда және пайдалы кітаптар жазуда ыждағаттылық жасауда.  
Екіншіден, мұсылмандардың біртұтастығы қақ жарылуда және олардың қатарлары бөлінуде. Ал енді мұсылмандар басқалардай емес, алауыздық пен бөлінушіліктен қашқақтап, біртұтас болуға мұқтаж ғой? Ал олардың арасында не орын алып жатқандығы жайындағы көптеген әңгімелер мен өсек-аяңдар оларға тән сипат болып табылатын болды. Әрі  олар күйе жағатын уағыздаушылар әһлю-Сунна уәл-жама’аға қатысты ғой, және өздерінің бидғаттарға, ырым-жырымдарға қарсы күресімен, өздерінің бидғаттар мен ырымшылдыққа шақыратын адамдармен ымырасыз күрес жүргізуімен, олардың жоспарлары мен бұзық көзқарастарын әшкерелеуімен белгілі. 

Біз тосқауылда жасырынып тұрған кәпірлерден, екіжүзділерден, бидғаттар мен адасушылықтардың жақтаушыларынан болған дұшпандарға ғана пайда келтіретін мұндай іс-әрекеттерден
 ешқандай пайда көріп тұрған жоқпыз. 
Үшіншіден, мұндай іс-әрекет өздерінің жеке мүдделерін қуған секуляристтерге (қоғамды діннің ықпалынан арылтуға ұмтылатындар), «батысшылдарға» және басқа да құдайсыздарға   көмек көрсетеді. Олар өздерінің мұсылман уағызшыларына деген шабуылдарымен, оларға жала жабумен және олардың таспалары мен кітаптарына қарсы шағыстырушылықтарымен танылып үлгерді. Асығыстық танытатын мұсылмандар шариғи білім алушылардан, уағызшылардан және басқа да адамдардан болған өздерінің бауырларына қарсы өздерінің дұшпандарына көмектесуі ислам бауырластығына тән нәрсе емес.  
Төртіншіден, мұндай іс-әрекет барлық адамдардың және жеке тұлғалардың жүректерінің қараюына ықпал етеді, өтірік пен жалған өсек-аяңдардың таралуына әкеледі, көптеген өсектер мен ғайбаттардың себебіне айналады, адамдардың нәпсілерінің әлсіздігінен жауыздықтың есіктерін айқара ашады.  Мұндай іс-әрекетпен айналысушылар зиянға лайық емес мүміндерге  зиян тигізуге ұмтылып,  күмәндар тарату үшін және бүліктер туғызу үшін ыждағатты түрде жұмыс жасауда. 
Бесіншіден, олардың айтып жүрген нәрселерінің көбі негізсіз. Олар шайтан өздеріне әшекейлеп көрсеткен және солар арқылы оларды адасушылыққа салған күмәндар мен жорамалдардан басқа еш нәрсе емес. Ал Аллаһ Тағала: «Әй, мүміндер! Күмәнның көбінен сақтаныңдар. Өйткені, күмәнның кейбірі күнә» («Хужжурат» сүресі, 12 аят), - деп айтқан ғой. Мүмін адам өзінің діндес бауырының сөздері туралы ең жақсы  пайым жасауы қажет. Мысалы, кейбір салиқалы саләфтар: «Бауырыңның сөздерінің астарынан жақсы нәрсе түсінуге болатындай болса, оларда бір жаман нәрсе бар деп ойлама», - деп айтатын.
Алтыншыдан, кейбір ғалымдардың және шариғи білім ізденушілердің ижтихад рұқсат етілген мәселелерге қатысты ижтихадында қателіктер ақтару. Алайда ижтихад жасаушы, егер ол ижтихад жасауға құқықты адамдардың қатарына жатса, өзінің қателігі туралы сұралмайды және ол үшін қатты сөгіске алынбайды. Егер біреу-міреу қандай да бір мәселе бойынша оған қайшы келсе, онда ол ақиқатқа ең қысқа жолмен жетуге ұмтылып және шайтанның азғыруларына және оның мүміндер арасында араздықтың отын лаулатуына тосқауыл қойып, ол кісімен жақсырақ нәрсемен пікіталас жүргізгені абзалырақ болады. Ал егер бұл оңай болмаса әрі біреу-міреу (мужтахидтің пікірінің Шариғатқа) қайшы келуін көпшіліктің алдында түсіндіру қажет деп есептесе, мұны ең жақсы сөздермен және өте көркем (сыпайы) түрде жасауға тиіс.  (Мужтахидтің) ақиқатқа қайшы келетін пікірі туралы айтқан кезде шабуыл жасауға, балағаттап-қорлауға, шектен шығушылыққа салынуға, немесе одан бет бұруға, тура сол сияқты нақты адамдардың ар-намысына тиісуге, оларды қандай да бір жаман ниеттілікте айыптауға, немесе рұқсат етілгеннен көбірек сөйлеуге болмайды.  Мұндай істер туралы Аллаһтың Елшісі (оған Аллаһтың игілігі мен сәлемі болсын): «Пәлен және пәлен нәрселерді айтып жүрген адамдарға не болған?», - деп айтатын.
 
Шейх әл-Албанидің, Аллаһ Тағала оны рахым етсін, кейбір жас кісілерге насихат берген сөздері: «Қарашы, бауырым... Мен саған және, біздің ойымызша, тура жолдан ауытқыған жастарға, ал Аллаһ бұны жақсырақ біледі, игі насихат беремін... Бір-біріңе сын айтып, уақытты жоғалтпаңдар және: «Пәленше былай деді, ал түгенше былай деді», - демеңдер. Өйткені, біріншіден, білімге мұның ешқандай қатысы жоқ, ал, екіншіден, бұл іс жүректерде ашу-ыза мен  өшпенділік туғызады. 

Білім – міне сендерге не қажет. Тек білім ғана «Адамдар бұл адамды оның көп қателері үшін әділ түрде сынға алып отыр ма?» және «Біз оны бидғаттардың жақтаушысы немесе бидғат жасаушы деп атауға құқықтымыз ба?» деген сұрақтарға жауап бере алады...  Бұған тереңдей беру бізге не үшін қажет? Мен мұны істеу керек деп кеңес бермеймін, өйткені бүгін біз Құран мен Сүннет шақыруының немесе біз оны саләфи дағуаты деп атайтын шақырудың жақтаушылары үшін сынаққа айналған  бытыраңқылықтан зардап шегудеміз. Бұл бөлінушіліктің басты себебі, ал - Аллаһ бұл туралы жақсырақ біледі - бұл жамандыққа үндейтін - нәпсі және ол мүлде фиқхтың кейбір мәселелеріндегі келіспеушіліктер емес.    

Бұл – менің сендерге насихатым. Менен: «Сіз пәленше туралы не деп ойлайсыз?», - деп жиі сұрайды және мен сұраушының сұрап жатқан адамының не қайтпас жақтаушысы, не, керісінше, оған қарсы пиғылдағы адам екенін түсінемін. Ол туралы сұрақ қойылып және «ол тура жолдан ауытқыған» деп айтылып жатқан адам бізге баяғыдан таныс болған бауырлардың қатарына жататын болып шығатын кездер де болады. Ал біз сұрақ қоюшыға: «Сен пәленше мен пәленшені не істейсің? Аллаһ Тағала саған бұйырғандай тура жолмен жүре бер. Білім ала бер және ол саған кейіннен салиқалы адамды салиқалы еместен және қателесетін адамды дұрыс істейтіннен ажыратуға көмектеседі. Бауырың «қателескені» үшін деп айтпай-ақ қояйық, бір яки бір-екі немесе одан көбірек мәселелерде ақиқаттан  азғантай ауытқығаны үшін оған қатысты ыза мен кегіңді ішіңе сақтама», - дейміз». 
«Біз хадис білгірлері болып табылатын имамдардың ол туралы хауариж, муржи және т.с.с. деп айтылатын адамнан хадистер қабыл ететінін көрудеміз, бұл көзқарастардың барлығы кемшіліктер мен адасушылықтар болып табылатындығына қарамастан.  Алайда хадистанушыларда өздері ұстанатын өлшеуіштері бар. Бір іс-әрекеттің жеңіл болуы себепті олар бір жаман амалдың салмағымен тұтас барлық жақсы амалдардан, ал екі немесе үш жаман қылықтардың жақсылықтардың ішіндегі ең ұлығы «Аллаһтан басқа құлшылыққа лайықты құдай жоқ, әрі Мухаммад – Оның құлы әрі елшісі» деген куәлік болып табылатын барлық жақсы істерден ауыр салмақ басуына жол бермейді». Қз.: «Сильсиләт әл-худа уән-нур» (№784). 
Шейх әл-Әлбани діндегі жаңалықтарды құптайтын адамға қандай анықтама беруге болатындығына қатысты сөз ете отырып, былай деді: «Абу Хурайра (Аллаһ оған разы болсын) туралы дерек (асар) «Егер ғалым қандай да бір діни бидғатқа түссе, ол мүлде бидғаттың жақтаушысы болып табылмайды, әрі қандай да бір ғалым тыйым салынған нәрсеге түссе, мысалы, өз ижтихадына сүйеніп, белгілі бір тыйым салынған нәрсенің рұқсат етілгендігін айтса, онда ол мүлде күнә жасамайды» деп пайымдауға мүмкіндік беретін мысалдардың қатарына жатады ма? Мен бұған былай деп жауап беремін. Абу Хурайра (Аллаһ оған разы болсын) туралы оның жұма күні жұма намазынан бұрын адамдарға уағыз-насихат айту үшін келетіні туралы баяндалатын бұл дерек ғалымның діни бидғат істеуін көрсететін, бірақ ол осыдан бидғаттың жақтаушысына айналғандығын мүлде білдірмейтін  қолайлы мысал болып табылады. Жан-жақты жауап беруге көшуден бұрын мен мынаны айтқым келеді: ең алдымен діни жаңалықтардың (бидғаттардың) жақтаушысы болып дінге жаңалықтар (бидғаттар) енгізу оның әдетіне айналған кісі табылады.  Ал қандай да бір діни жаңалық жасап жатқан біреуді – егер ол осыны шындығында да өзінің құмарлықтарынан емес, ижтихадына сүйеніп істеген болса – бидғаттардың жақтаушысы деп атауға болмайды. Түсініктірек болу үшін мынандай мысал келтіруге болады. Әділетсіз билеуші (әмір) кейде әділетті шешімдер шығарады, бірақ ол туралы: «Ол әділетті (билеуші)», - деп айтылмайды, тура сол сияқты әділетті билеуші де кейде әділетсіз шешімдер шығарады да, ол туралы да: «Ол әділетсіз (билеуші)», - деп айтылмайды. Мұны ислам фиқхының «Адам туралы онда не басым: жақсылық па, әлде жамандық па – соған қарап үкім шығарылады» деген ереже растайды. Егер біз осы ережені түсінсек, онда кімнің іс жүзінде діни бидғаттардың жақтаушысы екендігін білеміз. Сондықтан да біреуді діни бидғаттардың жақтаушысы деп айтудан бұрын біз екі шарт келтіреміз: біріншіден, ол мужтахид болмауы керек, яғни мұндай адам шындығында да өзінің құмарлығына ілеседі, ал, екіншіден, бұл оның әдеті және салты болуға тиіс
». Қз.: «Сильсиләт әл-худа уән-нур» (№785).
Басқа бір жерде шейх әл-Әлбани былай деп айтқан: «Егер мұсылман адам ғалымдардың немесе уағызшылардың біреуі қателескен қандай да бір істі көрсе, онда оған қателесушіге осы туралы ескертуі және ықыласты түрде кеңес беруі міндетті болады. Егер қате шектелген жерде орын алған болса, онда ол тура тура сол жерде, мұны көптің алдында және  баршаға естілетіндей етпей, айту қажет, әрі осы орайда ең жақсы және күшті дәлелдерді келтіру қажет. Ал егер қателік баршаға белгілі және мәлім болса, онда оған көптің алдында нұсқаудың және түсіндірудің оқасы жоқ. Алайда Аллаһ Тағала айтқанындай: «Раббыңның жолына даналықпен және игі насихаттаумен шақыр, әрі олармен ең көркем түрде айтыс» («ән-Нәхл» сүресі, 125-аят). 
Жоғарыда аталған жағдайда сөз жастардың ұмтылысымен және олардың эмоцияларымен байланысты қателікке нұсқау туралы болып тұрған жоқ, өйткені мұндай қателік білімге және түсіндіруге сүйеніп тұрған жоқ екендігін осы жерде атап кету қаже.  Жоқ, бұл жерде шариғи дәйекке, түсіндіру мен дәлелге негізделетін қателікке нұсқау меңзелуде, ал бұл - осындай жұмсақ және дана түрде - тек өз білімдері мен дінге шақыруында (дағуатында) Құранға, Сүннетке және осы үмметтің салиқалы саләфтарының жолына негізделген бірегей сөзді ұстанатын ықыласты ғалымдардың және шын жүректен кеңес беретін шариғи ғылымдарды оқитын студенттердің арасында ғана орынға ие». Қз.: «Фиқх әл-Уақи`» кітабы (49-50-беттер).
Шейх әл-Әлбани, Аллаһ Тағала оны рахым етсін, сондай-ақ былай деп жазады: «Кейде өз сұхбаттарымның барысында мен белгілі адамдар туралы бір нәрселер айтамын немесе өзімнің дінге деген қызғанышымнан және оның заң-ережелерінің сақталуы жөнінде қам жегенімнен, әрі осы орайда кімге болсын қарсы айдап салуға, оған қатысты ашу-ыза оятуға ұмтылмай айтатын сөздер мен сөйлемдерді қолданамын». «Пәтуалар жинағының» қолжазба нұсқасы («Мәжму әл-Фатауа», 1/5), әл-Мағрауидің «Әхль әл-ифқ уа-ль-бухтан әс-садун ән әс-Сунна уа-ль-Қуръан» кітабынан алынған дәйексөз.
Осы нәрселер бізбен, яғни мұсылмандардың бүліктердің қараңғылықтары шырмаған ұрпақтарымен орын алып жатқанында таң қалатын еш нәрсе жоқ. Сонымен бірге осындай, тіпті бұдан да салмақты нәрселер Елшімен (оған Аллаһтың игілігі мен сәлемі болсын) және кейбір сахабалармен де орын алған болатын. Мысалы, сахабалардың бірі Елшіге (оған Аллаһтың игілігі мен сәлемі болсын): «Аллаһ пен сенің қалағандарың», - деп айтқан кезде, Аллаһтың Елшісі (оған Аллаһтың игілігі мен сәлемі болсын): «Сен не, мені Аллаһқа теңестіріп тұрсың ба?!», - деп жауап берді.
   Немесе басқа бір хадисті еске алайық. Уағыздаушылардың бірі: «Кім Аллаһқа және Оның Елшісіне бағынған болса, сол хақ жолға түсті, ал кім оларға мойынсұнбаса, сол одан шығып кетті», - деп айтқан кезде, Пайғамбар (оған Аллаһтың игілігі мен сәлемі болсын) оған: «Сен адамдар үшін нашар уағыздаушысың!», - деп жауап берді.
 
Біздің кезімізде біз жаңылыс айтылған сөздер мен айқын емес сөйлемдерді ақтаратын, әрі осы орайда біздің айқын, шынайы және бекітілген сөздерімізден ауытқитын адамдармен сыналудамыз. Олар мұны мүмін бауырлардың арасында бүлік тарату үшін немесе мүміндер мен кейбір билеушілер арасына бүлік егу үшін жасайды. Сондықтан да біз көп аудиожазбаларымызды зерттеп шығып, біздің ойымызша осы санатқа түсіп кететін өзіміздің кейбір сөздерімізді түзетуді жөн көрдік. Десе де осы туралы үнсіз қалу дұрысырақ болар еді.  Осыдан соң жер бетін басып жүрген бұзақылар ызадан жарылуға дайын еді. Дәл солар сияқты адамдар туралы  Аллаһ Тағала былай деді: «Ал кім қателік немесе күнә жасап, сонысында жазықсызды айыптаса, сол өзіне жала мен айқын күнәның жүгінің ауыртпалығын жүктеп алды» ("ән-Ниса" сүресі, 112-аят). 
Біздің Пайғамбарымыз (оған Аллаһтың игілігі мен сәлемі болсын) былай деген: “Уа, тілдерімен иман келтіріп, бірақ жүректерімен иман келтірмегендер! Мұсылмандардың артынан жаман сөз айтпаңдар әрі олардың әлсіз жерлерін (әуретін) іздеп-ақтармаңдар! Ақиқатында, кім олардың әлсіз жерлерін ақтара бастаса, оның әлсіз жерін Аллаһ ақтарады! Ал кімнің әлсіз жерін Аллаһ ақтарса, ол оны өзінің үйінде масқара қылады!» Бұл хадисті имам Абу Дауд өзінің «әс-Сунан» атты хадистер жинағында «Мінез-құлық ережелері» атты тарауында келтірген. 

 Шейх Ибн Усаймин (Аллаһ оны рахым етсін)  былай деген: “Саләфия – бұл Пайғамбардың (оған Аллаһтың игілігі мен сәлемі болсын) және оның сахабаларының манһажына ілесу, өйткені олар біздің саләфтарымыз және алдынғы буындарымыз.   Оларға ілесу – міне осы - саләфия. Алайда саләфия арқылы белгілі бір адамды айрықша белгілеп алып, ал содан соң мұсылмандардың ішінен оған қайшы келетін адамды, тіпті ол ақиқаттың үстінде болса да, адасушылықта айыптай отырып, саләфияны белгілі бір манһаж ретінде таңдап алу – саләфияны хизбия манһажы ретінде таңдап алу (болып табылады). Ал бұның саләфияға қайшы келетініне ешқандай күмән жоқ. Саләфтардың барлығы Аллаһтың Елшісінің (оған Аллаһтың игілігі мен сәлемі болсын) Сүннетінің төңірегінде бірігуге шақыратын және өздеріне қате түсінудің (тауильдің) негізінде қайшы келетіндерді, тек егер бұл ақида мәселелеріне қатысты болмаса, адасушылықта айыптамайтын. Олар өздеріне ақидада қайшы келетінді  адасқан деп есептейтін. Ал өзге діни мәселелерге қатысты олар жеңілдік жасайтын. Алайда біздің кезімізде саләфияға ілесетін кейбір замандастарымыз өздеріне қайшы келетін әрбір адамды адасушылықта айыптайтын болды, тіпті егер ақиқат олардың жағында болмаса да! Ал олардың кейбіреулері саләфияны хизбия манһажына айналдырды, бұл өздерін Исламға жатқызатын әртүрлі партиялармен орын алып жатқанындай. Сөгуге қажет және мақұлдауға болмайтын нәрсе – осы. Мұндайларға: «Салиқалы саләфтардың мазхабына қараңдар, олар қандай амал жасады. Олардың ижтихад жасау орынды болып табылатын келіспеушіліктер мәселесіне қалайша қарағандарына назар бұрыңыздар. Бұдан қалса, олар тіпті қарапайым емес мәселелерде де келіспеушілікте болған, мысалы, кейбіреулері Пайғамбардың (оған Аллаһтың игілігі мен сәлемі болсын) Аллаһты көргендігін айтқан тұсында,  олардың басқаларының оның  Аллаһты көргенін теріске шығарған сөздері.   Олардың кейбіреулері: «Қиямет күні Таразыға амалдар қойылып өлшенеді», - десе, басқалары: «Амалдар жазылған кітаптар өлшенеді», - деп айтатын.  Сондай-ақ олардың фиқх мәселесінде, неке, міндеттіліктер, сауда-саттық мәселелерінде т.б. жиі келіспеушілікке түскендерін көруге болады және соған қарамастан, олар бір-бірін адасушылықта айыптамайтын!», - деп айтуға болады. Сондықтан да саләфияны өздерімен келіспегендерді адасушылықта айыптау құқығын өзіне меншікті етіп алған белгілі сектаға (хизбияға) айналдыру орынсыз, әрі мұндай адамдардың саләфиямен ортақ еш нәрсесі жоқ!   Шынайы саләфияға қатысты айтар болсақ, бұл – өзара жұмсақтық пен мейірімділік көрсетіп, ақидада, сөздерде, амалдарда, бауырластықта, келісімде  саләфтардың манһажына ілесу, бұл туралы Пайғамбар (оған Аллаһтың игілігі мен сәлемі болсын): «Бір-біріне деген сүйіспеншілігінде, мейірімділігінде және жанашырлығында мүміндер бір дене сияқты. Оның бір мүшесіне ауру жетсе, бүкіл дене бұған мазасыздықпен және қызумен жауап береді»
, - деп айтқанындай. Нағыз саләфия дегеніміз – осы!» «Лиқа әл-баб әл-мафтух», № 1322-сұрақ.

 Бірде шейх Ибн Усайминге (Аллаһ оны рахым етсін)  мынандай сұрақ қойылған еді
: «Саид Кутбтың «Құранның панасында» атты кітабы туралы сіздің пікіріңіз қандай, өйткені онда пантеизм (уахда әл-уужуд) идеялары бар екендігі белгілі ғой?» Шейх былай деп жауап берді: «Бұл кітапта пантеизм идеялары бар екендігі туралы мәлімдеме салмақты (мәлімдеме), өйткені егер осы бекем түрде анық болса, онда сөз үлкен күпірлікке қатысты болады. Алайда осындай мәлімдемені алға тартқан адамға біз: «Осы кітапта пантеизм туралы айтылады деген өзіңнің сөздеріңе айқын дәлел келтір!», - деп айтамыз. Қалай болғанда да мен бұл кітапты оқымадым. Алайда мен оған біздің құрметті шейхтарымыз тарапынан жасалған кейбір ескертпелерді оқып шықтым. Кітаптың авторына келер болсақ, онда, біз мұны кейбір бауырларымыздан естігеніміздей, ол бірқатар нәрселерде қателескен болса да, оның жақсы зерттеулері бар. Ханбали ғалымдарының қатарынан  және Ибн әл-Қайимнің шәкірттерінен болған Ибн Ражжаб (Аллаһ оны рахым етсін)  өзінің «Фиқх ережелері» атты (“әл-Қауаид әл-Фиқхия”) кітабында былай деп жазады: “Аллаһ тек Өзінің Кітабын ғана қатесіз етуді қалады, сондықтан да адамның азғантай қателіктерін, ол басқа мәселелердің көбінде хақ болғандығын назарға алған күйде, кешірген адам әділеттілік жасайды. Қателесуден аман болған бірде-бір жан бар ма? Әрбір адам қателеседі, ал қателесушілердің ең жақсылары – бұл ақиқатқа оралатын тәубе етушілер. Кітапта қателіктер де, дұрыс нәрселер де болады, сондықтан да біз дұрыс болғанын қабылдаймыз да, қателерін тәрк етеміз”».
Кейін шейх Ибн Усайминнен Саид Кутбтың «әл-Ихлас» сүресіне жасаған тәпсірі туралы сұрады. Ол бұл кітапты оқымағандығын қайталап айтты да, ол онымен танысуы үшін оны оған беруді сұрады, содан соң былай деді: «Қалай болғанда да біз айқын болмайынша пікір айтпаймыз. Бұл өте салмақты мәселе. Мен сіздерге мынаны айтқым келеді. Егер қандай да бір танымал ғалымнан дұрыс та, өтірік те деп санауға болатын қандай да бір айтылған сөз жеткізілсе, онда мен оның сөздерін ең жақсы үлгіде түсінемін».
 
Шейхқа: «Тіпті ақида мәселесінде де ме?», - деп сұрақ қойылды. Шейх: «Ақида және басқа мәселелерде де», - деп жауап берді де, содан соң былай деп жалғастырды: «Адам өзінің мұсылман үмметіне насихат етуімен танымал болса, біз мұндай адамның мәртебесін назарға алып, оның сөздерін ең жақсы үлгіде түсінеміз. Осы жағдайды пайдаланып мен бүгінгі күні ғалымдардың қателіктерінен сан алуан рет көбірек болған жақсылықтарын жоққа шығаруға ұмтылып, олардың қателіктерін ақтаратын, содан соң оларды баршаға естілетіндей етіп мәлімдейтін адамдар пайда болғандығын айтқым келеді, Аллаһ бізді де, оларды да тура жолға салсын. Мұндай тәсіл қате болып табылады». 

Кейін шейх Усайминге «Ақида (сенім) мәселелерінде әртүрлі пікір ұстануға рұқсат етіледі ме?» деген сұрақ қойылды. Ол: «Ақидада, басқа мәселелердегідей ғалымдарда қателіктер орын алуы мүмкін. Мұсылмандардың алғашқы және соңғы буындарынан болған ғалымдар Тозақтың оты туралы: ол мәңгі ме, әлде жоқ па деген мәселеде пікірі әртүрлі болғаны сіздерге мәлім емес пе? Сондай-ақ олар Тозақтың үстінен орнатылатын көпір (әс-Сырат) туралы: ол басқа да жолдар секілді жол (тариқ) болады ма, әлде тар өткел болады ма деген мәселеде де әртүрлі пікірде болған. Бұл мәселе бойынша келіспеушіліктер бар. Немесе, мысалы, Қиямет Күні амалдар таразыға тартылады ма, амал жасаушы ма, әлде амалдар жазылған кітаптар ма? Бұл мәселе бойынша да келіспеушіліктер бар. Немесе Елші (оған Аллаһтың игілігі мен сәлемі болсын) өңінде Раббысын көрді ме, әлде жоқ па? Дене қабірде болған кезде оған рух қайта оралады ма, әрі жазаға дене мен рух тартылады ма, әлде жазаға тек рух қана тартылады ма?  Ал бұл мәселелер ақидаға қатысты ғой!» 
Кейін шейхтан Аллаһтың сипаттары туралы сұрады. Бұған ол былай деп жауап берді: «Мен сіздермен Аллаһтың есімдері мен сипаттарына қатысты ережемен бөліскім келеді: кім Аллаһтың сипаттарын жоққа шығарса, оларды толығымен теріске шығарса, сол Құранға өтірік жапсырған болады, тіпті мұндай адам күпірлікке қарсы болса да. Немесе ол надандығы, бұрыс түсінуі, немесе кенеттен түскен, мысалы, қатты ыза, немесе өте үлкен қуаныш т.с.с. жағдайлар себепті ақтауға ие болады, әрі мұндай жағдайда оның сөздері, шындығында, күпірлік болып табылмайды. Мысалы, жоғалған малын тауып алған адам туралы хадисте айтылғандай. Ол айтқан сөздер күпірлік болып табылады ма, иман ба? Қатты қуанғандығы себепті бұл адам Ұлы және Аса Құдіретті Аллаһқа: «Уа, Аллаһ! Сен менің құлымсың, ал мен Сенің Раббыңмын!», - деп (абайсыздықпен) дауыстай салды. Бұл сөздер немесе амалдар күпірлік болып табылады, алайда осындайды басынан кешкен әрбір адам кәпір бола бермейді. Бұл адамның күйіне қараңыздар! Ол қайғы-қасіретке шалдықты, оны қатты эмоциялар, яғни зор қуаныш баулыды, әрі ол осы сөздерді санасыз түрде айтып қойды! Сондықтан да бізге адамдарды күпірлікте, діни бидғаттарда немесе бұзақылықта айыптауға асықпау керек!
Қандай да бір нәрсе күпірлік болып табылады ма, әлде жоқ па деген үкімді кім шығарады? Тура сол сияқты қандай да бір нәрсе халәл ма, харам ба, міндетті ме, діндегі күпірлік пен немесе бидғат па деген үкімді кім шығарады? Аллаһ және Оның Елшісі (оған Аллаһтың игілігі мен сәлемі болсын)! Ал бізге қатысты айтар болсақ, біз жаратылыстар туралы шариғи үкімдерді орнатпаймыз. 
Аллаһ Пәк,  ал егер сен күпірлікте, бидғатта немесе бұзақылықта айыптаған адамның орнында сен болғаныңда әрі сенен оның дәлелі немесе бұрыс түсінуі жасырын болып қалғанда, немесе саған жеткізушілердің сен сенімді деп санайтын тізбегі жетпеген болса, мысалы, егер иснадында әлсіз жеткізушілер болса! Міне енді, сен осы адамның орнында болсаң және біреу келіп сені күпірлікте айыптай бастаса, сен осыған разы боласың ба, әлде жоқ па? Сондықтан да сен осыны, нақты айтқанда сенің ақталатын себебің бола тұра сені күпірлікте айыптағанды, өзің үшін қаламасаң, онда қалайша сен ақталатын себебі бар адамды күпірлікте айыптауыңа разы бола аласың?! 
Міне сондықтан да мен: «Мұсылманды күпірлікте айыптау бір жай ғана мардымсыз іс емес, мұсылманды бұзақылықта айыптау жай ғана болмашы іс емес, тура сол сияқты мұсылманды діни бидғатта айыптау да жай ғана елеусіз іс емес!», - деп айтамын.  Мұндай жағдайларда дереккөз Құран мен Аллаһтың Елшісінің (оған Аллаһтың игілігі мен сәлемі болсын) Сүннеті болып табылады, әрі адамдарды күпірлік пен бұзақылықта айыптайтын сен емессің! Ал егер сен қандай да бір нәрсені білімнің негізінде емес істеген болсаң, онда ол сенің өзіңе қарсы қайырылады, бұл Елшінің (оған Аллаһтың игілігі мен сәлемі болсын) «...оның өзіне күпірлік қайта оралады» деген сөздерінен шығатынындай. Бұл сөздердің мағынасы күпірлік оған дәл осы сәтте қайта оралады дегенде емес, жоқ, бұл күпірлік қазір бар, оның жүрегі ақиқаттан ауытқып қойды, әрі болашақта кәпір болады, біз бұдан Аллаһтан пана сұраймыз! 
Сондықтан да, бауырымыз, ең алдымен өзіңе қатысты жұмсақтық таныту қажет, ал, екіншіден, өзіңнің діндес бауырларыңа да! Сен белгілі бір нәрседе немесе белгілі бір жерде қателескен бауырыңа келіп, оған: «Маған сен осындай және осындай нәрселерді айтты деген немесе осылай және осылай істеді деген хабарлар жетті. Осы рас па?», - деп айтуың нендей көркем болар еді. Бізге қаншалықты жиі түрде «Бізге сендер былай және былай деп айтқандарың немесе осылай және осылай істегендерің туралы жетті» деген сөздер айтылады, алайда іс жүзінде мұндай нәрселер ойымызда да болмаған болса да! Алайда адам біреулердің сөздеріне негізделіп күдік таға, немесе белгілі бір нәрсені қате түсініп қорытынды шығаруға асыға, немесе тіпті сөздерді жалпы мәтіннен жұла  бастайды. Ал егер адамдар, керісінше, өзара іс-әрекет жасасқанда, ортақ пікірге келгенде, бір-біріне ізгі кеңес-насихаттар бергенде еді, бұл олар үшін істің түзелуіне қам жемей «перденің» сыртынан айып тағудан жақсырақ болар еді. 
Енді бұрыс түсінуге (тауильге) қатысты. Бұл әрбір шариғи мәтінді және бұрыс түсінудің жағдаяттарын қарап шығуды талап ететін ұзақ және көлемді тақырып. Белгілі бір мәселенің күпірлікке жетпейтіндей етіп бұрыс түсінуі орын алуы мүмкін, сондай-ақ оларды бұрыс түсінуді қабылдауға да, теріске шығаруға да болмайтын мәселелердің тізбегі де болады. Мысалы, Аллаһ Тағаланың «Құранды оқып шыққан кезіңде, (тастармен) ұрып қуылған шайтаннан Аллаһтан пана ізде!» деген сөздері.  Егер сен аяттың сырт мағынасын алсаң, оны қалай тәпсірлейсің? Сен: «Құранды оқып аяқтасаң, тастармен ұрып қуылған шайтаннан Аллаһтан пана ізде!», - деп жауап бересің. Сондықтанда бұрыс түсінудің бөліктері (аксам) бар. Әрі сен әрбір мәселе бойынша оның бұрыс түсінуі күпірлік болып табылады, әрі әрбір бұрыс түсіну күпірлік және бұзақылық болып табылады деп үкім шығаруың мүмкін емес».

Шейх Ибн Усайминге (Аллаһ оны рахым етсін) «Құрметті шейх, ислам білімін талап етушілер (тулләб әл-ильм) біріне бірі теріске шығару жасайтын аудиотаспалар туралы сіздің пікіріңіз қандай?» деген сұрақ та қойылған болатын. 
Ол былай деп жауап берді: «Мен пікірталастар жазылған аудиотаспалардың, егер сен олардың мазмұны жөнінде ой шолсаң, айтыс-тартыстардан өзге еш нәрсе еместігіне көзің жетеді деп есептеймін, әрі сен оларды шығармауың керек деп ойлаймын. Іс жүзінде олар тыңдаушылар арасында толқулар мен бөлінушілік туғызады. Ал (қателіктерді) теріске шығаруды қамтитын аудиожазуларға, мысалы, адам таспада әшкереленуге тиіс болған бір өтірік туралы мәлімдесе, онда мұндай таспаны, яғни өтірікті теріске шығаратын (аудио)жазбаны тарату қажет. 

Адам (белгілі бір) нәрселерді салыстыру арқылы таниды, яғни ол таралып жатқан материал қай кезде жай адамдардың айтысы, ал қай кезде ақиқатты түсіндіру екенін біледі. Ақиқатты түсіндіретін нәрсені тарату қажет. Ал жай айтысуларға келер болсақ, мен мұндай материалдарды тарату қажет деп санамаймын, өйткені адамдарға оларды жіктейтін нәрселер емес, келісімге алып келетін және табыстыратын нәрселер өте қажет. Бұдан тыс, сендерге мәлім болғанындай, Аллаһ сендерді игілікке бөлесін, көптеген адамдар заттардың мән–жайын түсінуге тиісті болғандай етіп түсінбейді,  әрі осы арқылы біреу-міреу адасушылыққа түсіп, бүлікке (фитнаға) кіріп кетуі мүмкін». 
Шейх ‘Абдуллаһ ибн Мухаммад әл-Ғунайман
 (Аллаһ Тағала оған есендік берсін) басқа мұсылмандарды діни бидғаттарда айыптаушыларды және мұсылмандарды таптарға бөлуді жақтайтындарды теріске шығарып, былай деп жазады: «Осы адамдардың іс-әрекеттері себепті көпшілік жастардың ойлары шатысты. Олардың арасында ислам шақыруына көлденең тұрып алып, адамдарды Аллаһтың жолынан әрі итермелеп бастаған мінегіш сыншылар бұйырған нәрселерге ілесіп, дұрыс жолдан тайғандары бар. Олардың арасында осындай мінегіш сыншылардың себебімен ғалымдармен болған қарым-қатынасында үлкен ақау пайда болғандары да бар, осының салдарынан олар ғалымдардан қатты алыстады. Олардың арасында адамдарды өз тұжырымы бойынша, өздері естіп алған «пәлен «ихуанмен сөйлесетіндігі, оған барып тұратындығы немесе онымен бірге отыратындығы себепті «ихуан» болып табылады»,    «пәлен «сурури», түген – «жағымпаз» деген т.с.с. сөздерге сүйеніп, таптарға бөле бастағандары да бар. Таң қаларлығы - олардың  осы орайда өздері де ақиқат жолынан тайған және өзгелерді де адасушылыққа салған надандарды өздеріне көсем етіп алып, өздерінше адамдардың сенімділігін растау және теріске шығару (әл-жәрх уа ут-таъдыль) жолына ілесудеміз деп ойлауы.
 Мұсылман адам өзіне қатысты да, төрттен бір немесе оннан бір бөлікке білімді болған бейшараларға қатысты да Аллаһтан қорқуы қажет. 
Сенімді хадисте былай деп айтылған: «Егер Аллаһ сен арқылы хақ жолға бір адамды болса да шығарса, бұл сен үшін қызыл түйелерден жақсырақ болады»
, - яғни осы жарық дүниенің барлығынан жақсырақ. Әрі ол арқылы бір адам болса да адасушылыққа түсетін адам да тура сол сияқты өзінің мойнына ұлы күнәні жүктеп алады. Аллаһ Тағала Адамның баласының өз бауыры тарапынан өлтірілгенін еске салып, былай деді:  «Соның салдарынан Исраил ұрпақтарына: кім кісі өлтірмеген немесе жер жүзінде бұзақылық қылмаған біреуді өлтірсе, сонда шынайы түрде барлық адамды өлтіргенмен тең және кім оны тірілтсе (өлімнен құтқарса), барлық адамды тірілткенмен тең деп жаздық» («әл-Маида» сүресі, 32-аят). 
Ал адамды діни адасушылықта айыптау оны өлтіргеннен едәуір ұлырақ. Әңгіме дін мәселелеріне қатысты болған кезде, ол Аллаһтың Кітабынан және Оның Елшісінің (оған Аллаһтың игілігі мен сәлемі болсын) Сүннетінен алынған дәлелдерге негізделуі, әңгімелесудің мақсаты Аллаһтың жүзіне ұмтылу болуы, әңгімелесуден келер пайда зияннан басым болуы, ал оның себебі көре алмаушылықтан немесе құмарлықтарға ілесуден туындамаған болуы қажет». 

Шейх Салих әл-Фаузан (Аллаһ оған есендік берсін) былай деген: «Бөлінудің жаман салдарына сондай-ақ мұсылмандардың бытырап кетуі де жатады, өйткені олар тек бір-бірінің (намысын) қорлаумен және келемеждеумен ғана айналысады. Әрқайсысы өзімен айналысудың орнына қарсыласының (оппонентінің) үстінен жеңіске жетуді қалайды. Ал мұны пайдалы білім алу арқылы ғана түзетуге болады. Алайда, бізге мәлім болғанындай, ислам білімдерін талап етіп жүрген көптеген студенттердің басты қамы адамдар туралы олардың намысына тиетін әңгімелер болды. Осы туралы олар өздерінің мәжілістерінде және бас қосуларында сыпсыңдайды; біреуді қателік жасады деп айыптайды, екіншісінікін дұрыс деп шешеді, үшіншісін мақтайды, төртіншісін адасушылықта айыптайды. Әрі олардың адамдарды талқылаудан басқа айналысатын нәрсесі жоқ!» Шейх әл-Фаузан «Мухадарат фи әл-ақида уа уд-да`уа» («Ақида және ислам дағуаты туралы лекциялар») (3/69). 
Шейхқа мынандай сұрақ қойылды: «Кітаптар мен аудиотаспаларда ғалымдар бір-біріне шабуыл жасайтын жағдайлар туралы не ойлайсыз? Сіз «егер олар келіссөздер жүргізу үшін бас қосып отырса, бұл жақсырақ болатын еді» деп ойламайсыз ба? Өйткені, бәлкім, олардың осылай істеуі Ислам тұрғысынан олардың істерінің ең жаманы болуы да мүмкін ғой?» 

Шейх әл-Фаузан былай деп жауап берді: «Сұрақта аталған нәрселердің біреуі де ғалымдардың арасында орын алып жатқан жоқ
. Мүмкін, бұл кейбір оқушылар мен энтузиазмға шалдыққан жастар арасында орын алып жатқан шығар. Біз Аллаһтан бізді және оларды ақиқат жолына салуын және осыда көмек беруін  сұраймыз. 
Біз оларды осы ұятты істі тастауға, бір-бірімен ізгілік пен тақуалыққа негізделген бауырластық қатынастар орнатуға және оларда қиындық туғызған мәселелер бойынша ғалымдарға, оларға ғалымдар ақиқатты және тура жолды түсіндіріп беруі үшін,  жүгінуге шақырамыз.  Олар ақиқат жолынан бет бұрып, ауыру қылатын және күдікті ойлардың ықпалына түспеуге тиіс. Алайда менің сөздерімнен кейбір кітаптардағы қателіктер мен ауытқуларды теріске шығарудан мүлде бас тарту керек деп түсінуге болмайды, өйткені бұл жерде мұсылман қауымына игі насихаттар беру қажет екендігі туралы ұстаным күшке ие». Шейх әл-Фаузан «Мухадарат фи әл-ақида уа уд-да`уа» («Ақида және ислам дағуаты туралы лекциялар») (3/57). 

Соңында шейхқа «Сіз шариғи білімдер талап етуді және Аллаһқа шақыруды қалдырып, ғалымдардың арасындағы келіспеушіліктер туралы көп пікір айта бастаған, әрі осы орайда осынысында білімге де, көрегендікке сүйенбейтін жас кісіге қандай насихат бебер едіңіз?» деген сұрақ қойылды.  
Шейх былай деп жауап берді: «Мен барлық бауырларыма, әсіресе жастарға және шариғи білім талап етушілерге, олар мешіттерде болсын, медреселерде болсын, институттар мен униветситеттердің факультеттерінде болсын шынайы білім талап етумен айналысуларын өсиет етемін. Олар өздерінің оқуымен және өздерінің істерімен айналысулары қажет және осы мәселелер туралы әңгімелерді тастау керек, өйткені мұндай әңгімелер игілік алып келмейді, оларға тереңдеудің ешқандай пайдасы жоқ, олармен айналысу уақытты босқа кетіру болып табылады және ой-пікірді тәртіпсіздікке келтіреді. Мұндай әңгімелер игі істерге кедергі жасайды, адамдардың намысына тиеді және мұсылмандардың арасында араздық отын жағады. Жалпы мұсылмандарға да, нақты шариғат білімдерін талап етушілерге де осы істерді тастау қажет және бар күш-жігерімен табысуға ұмтылу қажет, өйткені Аллаһ Тағала: «Ақиқатында, мүміндер – бауырлар. Сондықтан бауырларды жарастырыңдар да, Аллаһтан қорқыңдар! Мүмкін рахым етілесіңдер» («Хужжурат» сүресі, 10-аят), - деп айтты ғой.
Егер сендер қателік жасап қойған біреуді көрсеңдер, оған игі кеңес беруге, қателігін өзара түсіндіруге және оны ақиқатқа қайтуға шақыруға  тиіссіңдер, ал мұның барлығы насихатты талап етеді». Шейх әл-Фаузан «Мухадарат фи әл-ақида уа уд-да`уа» («Ақида және ислам дағуаты туралы лекциялар») (3/332).
Өзінің «Діни бидғаттарда, бұзықтықта және күпірлікте айыптау құбылысы» атты лекциясында шейх әл-Фаузан (Аллаһ оған есендік берсін) былай деді: «Сондықтан да мұсылман жастары және студенттер пайдалы ислам білімдерін түпкі дереккөздерінен осы білімдердің иелерінен оқып-үйренулері қажет.  Кейін олар адамдармен сөйлесу және тиісті үкімдер шығару әдебін үйренулері керек, өйткені әһлю-Сунна уәл-жама’аның бұрынғылары да, қазіргілері де тілдерін ұстайтын және тек білімнің негізінде ғана сөйлейтін». Шейх әл-Фаузан «Мухадарат фи әл-ақида уа уд-да`уа» («Ақида және ислам дағуаты туралы лекциялар») (3/391).
Шейх Насир әл-Ақль (Аллаһ оған есендік берсін) былай деген: «Барлық мүміндер Рахымдыға жақын адамдар (әулийя әр-Рахман) болып табылады. Әрбір мүмін Аллаһқа өзінің иманының күштілігіне сәйкес жақын және керісінше. Ал барлық кәпірлер шайтанның жақындары болып табылады, әрі оларға еш уақытта достық қатынас танытпау қажет. Алайда мүміндерден болған күнәхарды оның күнәсінің мөлшеріне сәйкес жатсыну қажет, тура сол сияқты мұсылмандардың ішіндегі бидғат жасаушыны да оның бидғатының мөлшеріне сәйкес жатсыну қажет. Ал осындай адамға деген достық қатынасты оның иманына сәйкес таныту қажет. Осыған негізделіп, кәпірге қатысты достық қатынас пен алшақтау бірге қосылмайтынын, ал (күнәхар) мүмінге қатысты, керісінше, олар бірге қосылатынын білу керек. 
Мүмін, егер ол ықыласты мүмін болса, яғни Сүннет жолына мығым түрде ілесетіндерден болса, ең толық достық қатынас пен сүйіспеншілік танытуға лайықты. Егер оның қандай да бір күнәсі немесе бидғаты байқалса, онда оған қатысты екі нәрсе қосылады: біз онда игілік пен иман болғандығы себепті оған достық пиғыл танытамыз әрі ондағы күнә мен бидғатты жек көреміз.  Мүміндердің басым бөлігі Исламнан шығармайтын күнәлар мен діни бидғаттар жасайтынын қоса айту қажет.  Олардың көбіне, мен күнәлар мен кіші-гірім бидғаттар жасайтындардың  әрбіріне деп те айтар едім, иманына және игі амалдарына сәйкес сүйіспеншілік, әрі сонымен бірге олардың күнәлары мен діни бидғаттарына сәйкес жатсыну және бас тарту  таныту керек.  
Бұл ереже көптеген білімі аз, діндегі түсінігі төмен және салиқалы саләфтардың мазхабы туралы сауатсыз адамдар тарапынан бұзылады. Тіпті кейбір саләфи уағыздаушылары да осы мәселеде қателік жасаған. Бұл адамдар діни бидғат жасаушыларға толық өшпенділік танытады, алайда адамды Исламнан шығармайтын бидғаттар бар ғой, адамның бойында жартылай ғана болатын және оның бойында басым болмайтындары да бар. Тура сол сияқты бұл адамдар күнәлар, салғырттықтар немесе қателіктер жасайтындарға да қатысты толық өшпенділік танытады. 
Мұндай мінез-құлық одан жастарды және өзге адамдарды, олар жоғарыда аталған ереже бойынша іс-әрекет жасауы үшін, сақтандыру қажет болған қателік болып табылады. 
Әрі бүгін, өкінішке орай, біз осындай қателіктің салдарынан әһлю-Сунна уәл-жама’а жастары арасында көріксіз нәрселер орын алып жатқанын көрудеміз: олар дін, ижтихад және Ұлы әрі Құдіретті Аллаһқа шақыру мәселелері туралы айтысуда. 
Біз олардың осы мәселелер туралы айтысып, әһлю-Суннадан болған өздерінің қарсыластарына  толық жатсыну және бас тарту танытып жатқанын көрудеміз: олар оларды жек көреді, оларға жала жапсырады,  олар туралы жаман сыбыстар таратады, сондай-ақ, Аллаһтың сыйын үміттеніп, оларға қарсы дұға жасайды, оларды қаралайды және олардан өзгелерді сақтандырады. 

Ал бұл Шариғаттың негізінің өзіне қайшы келеді ғой! Иә, қателік жасағандарға назар аудару қажет, бірақ сонымен бірге олардың артықшылықтарын (жақсы жақтарын) мойындау қажет, әрі осыда оларға лайықтысын беру керек. Дәл осылай істеу қажет, әйтпесе мүміндер арасында бүлік (фитна) орын алады. 
Тура сол сияқты  егер біреу (Сүннетке) қайшы келіп жатса, сен оған оның пікірі (Сүннетке) сәйкес келетін нәрселерде онымен келісетініңді әрі оның пікірі (Сүннетке) қайшы келетін нәрселерде онымен келіспейтініңді нұсқауың қажет.  Кейбір надандар істейтіндей,  адамдарда бір-біріне деген ыза оятпаңдар. Мен сендерге нақты мысал келтіремін. Егер сені мен бауырың арасында келіспеушілік орын алған кезде, сен оның қателігін немесе кішігірім діни бидғатын байқасаң, онда егер оның түсінігін өзгерте алмасаң, оған ақтау тапқаның адам табиғаты (фитрасы) бойынша да, шариғи әдеп бойынша да әбден дұрыс болады, бірақ ол бұрыс түсінгендігі (тауиль жасағандығы) себепті қателескен болса. Сен оған: «Мен сені Аллаһ үшін сенің бойыңда игіліктер мен ақиқат жолына ілесуден болған нәрселерде жақсы көремін!», - деп айтсаң, бұда қорқынышты еш нәрсе жоқ! 
Ол тіпті қателессе де оны жақсы көр, өйткені осындай қарым-қатынастан жүректер түзеледі, кейбір мүміндер бір-біріне қатысты сезінетін ыза жойылып, ашу кетеді.  Ал надандарға келер болсақ, олар кәпірлерден және ауыр діни бидғаттарды жасап жүргендерден бас тартуды ұмытады да, бас тарту туралы шариғи мәтіндерді өздерінің діндегі бауырларына қатысты қолданады.  Мен егер олар ақиқатқа және Сүннетке ілесу жолына қайта оралмаса, онда олармен Пайғамбар (оған Аллаһтың игілігі мен сәлемі болсын) бір бидғатшыл топ туралы айтқан: «Олар – мұсылмандарды өлтіріп, пұтқа табынушыларға жүгінетіндер», - деген нәрсе орын алады ма деп қорқамын. Дәл осы туралы діни бидғаттардың жақтаушыларынан болған кейбір топтар сипатталатын сенімді хадисте айтылады.

Әрине, толық бас тарту өлтіруге алып келеді. Егер адам өзінің мұсылман бауырынан толығымен бас тартса, онда ол оны өлтіру - егер қазір болмаса да, соңырақ - рұқсат етілген деп санайды. Сондықтан да адамдарды осындай ұрынып-соғылған мінез-құлықтан сақтандыру қажет. Сүннетті жақтаушылардың арасында келіспеушіліктер орын алуы мүмкін екенін, олардың кейбіреулерінде манхаждағы қателіктері бар екендігін, бірақ олар қасақана жасалған болып табылмай, ижтихадқа қатысты екенін білу қажет. Сүннеттің кейбір жақтаушыларында сондай-ақ өрескел қателіктер де бар, бірақ олар көп емес әрі олар ауыр діни бидғаттарға жатпайды. Осыдан шыға келе, біз олар жіберген қателіктерді түзетуіміз қажет, әрі осы орайда оларға деген құрметімізді, оларға деген сүйіспеншілігімізді, әрі олар хақ болған нәрселерде олармен жақындығымызды сақтауымыз қажет, егер олар Сүннеттің жақтаушылары болса». «Шарх китаб мужмәл иътиқад әхль әс-сунна уәл-жәма’а» («Әһль әс-Сунна уәл-жама’аның сенімі» кітабының қысқартылған нұсқасына жаслған түсіндірме) аудиотаспасы, 2-бөлім. 
Ал Аллаһ барлық нәрсе туралы жақсырақ біледі!  
Пайғамбарымыз Мухаммадқа, оның отбасына және оның барлық сахабаларына Аллаһтың игілігі болсын! 
� Студенттерді де, өйткені бүгін олар - білім талап етушілер, ал ертең - білімге шақырушылар, ал содан кейін ғалымдар болады.   


� Бұл бүгінгі күні көрініп жатқанындай: ғалымдар мен олардың студенттерін сөгіп жүргендер бұл дәрежеге жетпеген. 


� Нақты айтқанда, сөз уақытша неке (мута) және алтын мен күмісті айырбастау (сарф) туралы болуда. Уақытша некеге қатысты айтар болсақ, Ибн ‘Аббас (олардың екеуіне Аллаһ разы болсын) оның тыйым салынғандығы туралы естімегендердің қатарында болатын, өйткені бастапқыда уақытша неке  рұқсат етілген еді.  Бұл туралы Муслимнің «Сахихында» (№1407): «Бірде Али Ибн ‘Аббастың уақытша некені рұқсат ететіні туралы естіді. Сонда ол: «Тоқтай тұр, уа, Ибн ‘Аббас! Аллаһтың Елшісі (оған Аллаһтың игілігі мен сәлемі болсын) мұны, тура сол сияқты үй есегінің етін де, Хайбар күні тыйым салды ғой», - деді», - деп келтіріледі. Ал бағалы металлдарды (алтын мен күмісті) айырбастауға келер болсақ, бұл туралы әл-Бухаридің «Сахихында» жеткізіледі (№2178, 2179). Абу Салих әз-Заййаттың (Аллаһ оны рахым етсін) сөздерінен,  Абу Са‘ид әл-Худридің (оған Аллаһтың игілігі мен сәлемі болсын) былай дегені жеткізіледі: «Динарды динарға және дирхамды дирхамға (сатуға рұқсат етіледі)». (Абу Салих) былай деді: «Мен оған: “Ал Ибн ‘Аббас басқаша айтады”, - дедім». Абу Са‘ид былай деді: «Мен одан: “Сен мұны Аллаһтың Елшісінен (оған Аллаһтың игілігі мен сәлемі болсын) естідің бе, әлде Аллаһтың Кітабынан таптың ба?”, - деп сұрадым. (Ибн ‘Аббас): “Мен мұндайды айтып тұрған жоқпын, әрі (бұдан тыс) сіздер Аллаһтың Елшісі (оған Аллаһтың игілігі мен сәлемі болсын) туралы менен көбірек білесіздер, бірақ Усама маған Пайғамбар (оған Аллаһтың игілігі мен сәлемі болсын): «Өсімқорлықтың мәні де тек мерзімді ұзартуда (кейінге қалдыруда)», - деп айтқанын жеткізді”, - деді». 


� Яғни Абу Исмаил әл-Харауи.


� Бұл жерде әл-Бухари мен Муслимнің «Сахихтарында» келтірілген хадис меңзеліп тұр. Абу Хурайрадан (Аллаһ оған разы болсын) Аллаһтың Елшісінің (оған Аллаһтың игілігі мен сәлемі болсын) былай деп айтқаны жеткізіледі: «Пәк Аллаһ Тағала бірі екінішісін өлтірген  екі адамға қарап жымияды, (содан соң) олардың екеуі де Жәннатқа кіреді.  Біріншісі Аллаһтың жолында шайқасады да, өлтіріледі, ал содан соң Аллаһ оны өлтірген адамды  кешіреді, ол Исламды қабылдайды әрі иман (дін) үшін  соғыста қаза табады».


� Әл-Халләл (хижраның 311 жылы қайтыс болды) — имам Ахмадтың көрнекті шәкірттерінің, серіктестерінің және студенттерінің бірі. Имам Ахмадтың бүкіл мұсылман дүниесінде өмір сүрген шәкірттерінен жеткізілген оның айтқан сөздерінің «Китаб әс-Сунна» («Сүннет Кітабы») деп аталған жинағының құрастырушысы ретінде ерекше танылып, кұрметке ие болған.  Жинақтың өзі жеті бөліктен тұрады, оларда имам Ахмадтың түрлі мәселелер бойынша 2169 жауаптары мен айтқан сөздері тақырыптар бойынша топтастырылған. 





� Яғни шариғи білімдерге ие адамдар мен уағыздаушылардың ар-намысына тиетін әңгімелерден, оларды мұсылмандардың арасында таратудан – аудармашының ескертпесі.


� Бұл жерде мүміндердің анасы Айша (Аллаһ оған разы болсын) жеткізген мына хадис меңзелуде: «Егер Аллаһтың Елшісіне (оған Аллаһтың игілігі мен сәлемі болсын) қандай да бір адам туралы бір (жаман) нәрселер жетсе, ол: «Пәлен нәрселерді айтып жүрген пәленге не болған?», - деп айтпайтын. Жоқ, керісінше, ол: «Пәлен және пәлен нәрселерді айтып жүрген адамдарға не болған?», - деп айтатын».





� Автордың ескертпесі: бұл жерде мен осыған үшінші шартты да қосар едім: оның үйі діни бидғаттарды жақтаушылар үшін ашық болуы қажет, ол олармен бірге ішіп-тамақтанады, оларға қорғау және көмек көрсетеді. 


�  ‘Ибн Аббас (Аллаһ олардың екеуіне де разы болсын) былай деп жеткізген: «Бір адам Пайғамбарға (оған Аллаһтың игілігі мен сәлемі болсын): «Егер Аллаһ және сен қаласаңдар!», - деп айтты. Осыған жауап беріп, Пайғамбар (оған Аллаһтың игілігі мен сәлемі болсын): «Сен не, мені Аллаһқа теңестіріп тұрсың ба? Егер жалғыз Аллаһ қаласа!»  (Бұл хадисті ән-Насаи «Аф'әл әл-Йаум уа-ль-Ләйлә» кітабында, Ахмад 1/214, 283, 347 және басқа мухаддистер келтірген).


� Толығырақ Муслимнің «Сахихында» келтірілетін хадисті қараңыздар. 


� Бұл хадисті имам Муслим өзінің «Сахих» хадистер жинағында «Ізгі арлылық, туысқандық қатынастарды үзбей ұстау және мінез-құлық ережелері туралы тарауда» келтірген. 


� Аудиожазудың аты жоқ.


� Белгілі бір уақыт өткен соң шейх Ибн Усайминнің  Әр-Риядтағы имам Мухаммад ибн Сауд атындағы Ислам Университетінің студенттерімен білімгерлерімен болған кездесуінде оған тағы да бір рет Саид Кутб  және оның «Құранның панасында» атты кітабы туралы сұрақ қойылды. Құрметті шейх былай деп жауап берді: «Бұл адамның және оның кітабының төңірегінде көп сөздер жүргізілуде, алайда Құранның басқа тәпсірлері, мысалы, Ибн Касирдің және Абдурахман әс-Са’адидің тәпсірлері «Құранның панасында» деп аталған бұл кітаптан едәуір жақсырақ әрі мың есе пайдалырақ.  Кейбір зерттеушілер, мысалы, әд-Дууәйш және әл-Әлбани бұл кітапқа бірқатар ескертпелер құрастырған, олармен солардың кітаптарынан танысуға болады. Ал мен бұл кітаппен толық таныс емеспін. Мен «әл-Ихлас» сүресінің тәпсірін оқып шықтым. Автор бұл сүреге жасаған тәпсірінде  әһлю-Сунна уәл-жама’аның ақидасына қайшы келетін салмақты нәрселерді айтқан. Оның бұл сүреге жасаған тәпсірінде пантеизм идеялары бар. Тура осы нәрсе оның Аллаһтың Аршыға көтерілгендігін (истауа) тәпсіпсірлеуіне де қатысты, ол осыда («көтерілді» (истауа) дегенде) Оның билік құруы мен  үстемдік етуін меңзеді. Әрі осы орайда Саид Кутбтың бұл кітабы тәпсір де емес екендігі белгілі ғой» («ад-Дағуа» журналы, №1591, хижра бойынша 9/1/1418 жыл).





� Мәдина Ислам Университетіндегі ақида факультетінің деканы. «Әл-Хауа уа асаруху фи-ль-хиләф» кітабын қараңыз («Құмарлықтар және олардың (мұсылмандарды) бөлуге деген ықпалы» (33-34 беттер).


� Амр ибн әл-Астың (Аллаһ оған разы болсын) былай деп жеткізген хадисін қараңыз: «Мен Пайғамбар (оған Аллаһтың игілігі мен сәлемі болсын): «Ақиқатында, Аллаһ өзінің кұлдарынан білімді жай ғана тартып алмайды, бірақ Ол білімді дүниеден білімділерді алып кету арқылы алып қояды; ал Ол бірде-бір ғалымды тірі қалдырмаған кезде, адамдар өздеріне надан көсемдерді таңдап алады. Және оларға сұрақтар қояды, ал олар білімге ие болмастан, пәтуалар шығарады, нәтижесінде өздері де жолдан таяды, өзгелерді де адасушылыққа салады!» Бұл хадисті имам әл-Бухари өзінің «Сахихында» «Білім туралы тарауында» келтіреді.


�  Бұл хадисті имам әл-Бухари өзінің «Сахихында» «Жихад және әскери жорықтар туралы тарауда» келтіреді.





� Дәл солай


� Тура соны біздің кезімізде біз осы жамағаттан көрудеміз. Олар шариғи білімдерді талап етушілерді және саләфи шейхтарын діни бидғаттарда айыптауда, оларға бойкот жариялауда, олардан және олардың мәжілістерінен адамдардың бетін бұрғызуда, олар туралы артық сөйлеуде және, ең соңында, діндес бауырларына оларға нағыз көмек қажет болған жағдайларда көмек беруден бас тартуда. Ал бұл көмек Исламның кәпірлерден болған дұшпандарымен күресу үшін қажет. Ал осы сектанттар, керісінше, шариғи білімдерді талап етіп жүргендерді және саләфи ғалымдарын қолдаусыз қалдыруға шақыруда. Оған айғақтар өте көп, Аллаһтан басқа ешкімде күш те, қуат та жоқ! 





